
L-ISPIRTU S-SANTU:
IR-RIH LI JKEBBES FINA N-NAR TAL-IMHABBA TA’ ALLA

Gheziez tieghi, sa dalghodu nahseb konna qalbna maqtugha jekk ir-rih hux ha jieqaf! Imma
ahna llejla geghdin naghmlu 1-festa tal-Ispirtu s-Santu, ir-ruah — ir-ruh ta’ Alla. U allura
llejla ahna nixtiequ li jonfoh dan ir-rih qaddis! Ir-rih tal-Majjistral nghidulu joqghod ftit
iehor, imma r-rih ta’ Alla rriduh jonfoh mhux biss hawn, imma jonfoh fuq il-poplu taghna
kollu.

Intom tafu li r-rih jagla’ u jnaddaf. L-antiki kienu jaghmlu l-qgiegha u kienu jitolbu ghar-rih
biex il-qamh jitnaddaf mill-karfa. U kemm ghandna bzonn li I-Ispirtu ta’ Alla jonfoh fostna
biex inaddafna, halli jtajjar il-karfa li tingabar madwarna u fina!

Ir-rih jaqla’... xi darba jaqgla’ sigar li jkunu ilhom is-snin b’gherughom imhawlin. Nahseb li
intom tagblu mieghi li ghandna bzonn ningalghu minn certi qgaghdiet u sitwazzjonijiet li issa
habtu jdejquna. Nghidu ahna, il-problemi tax-xoghol, il-problemi tal-finanzi... Kemm kien
hemm individwi li wehlu u hemm bzonn illi huma u s-soc¢jeta jingalghu minn certi gaghdiet
li, jekk itulu, jistghu jaghmlulna hafna hsara! Iva, l-Ispirtu ta’ Alla jrid jghinna ninqalghu
anki minn dawn il-kundizzjonamenti socjali li ma jagblux man-natura taghna 1-bnedmin.

Hemm bzonn li dan ir-rih jaglaghna minn certi duttrini u taghlim 1li nehlu fih u nistghu
nizbaljaw. Hemm bzonn li r-rih ta’ Alla jaglaghna minn certi qaghdiet fil-hajja personali
taghna. Kemm-il darba — jiena maghkom — gie li naqtghu qalbna li nistghu ninqalghu minn
certa sitwazzjoni! Nitilfu kull tama illi ghada jisbah jum gdid fir-relazzjonijiet ta’ bejnietna,
fir-relazzjonijiet tal-familji taghna, fir-relazzjonijiet bejn gruppi u ohrajn! Naqtghu galbna...

Dan biex ma nsemmix, imbaghad, il-hajja tal-vizzju, nghidu ahna. Kemm naf persuni li
jixtiequ jsibu xi hadd li jaglaghhom mill-vizzju, minn certu tip ta’ hajja li mhumiex kuntenti
biha imma jsibu rwiehhom mahkumin minnha! Min ha jaglaghna? L-Ispirtu ta’ Alla — dan
ir-rih gawwi illi llejla sejrin insejhu fugna.

Ir-rih ta’ Alla ma jonfohx ghal wi¢¢na u jimbuttana lura, bhalma jonfoh ghal wi¢c¢na r-rih tad-
dinja. Imma r-rih ta’ Alla jimbuttana minn wara biex nimxu ’l quddiem. Jekk toqghod ghar-
rih gqawwi, kapaci jnixxiflek xofftejk, u xhin jahbat fuq il-gilda ta’ wi¢c¢na, jaghmlilha I-hsara.
Imma r-rih ta’ Alla mhux hekk vjolenti. Ir-rih ta’ Alla jmelles — huwa fewga helwa li tiehu
gost biha, bhalma titghaxxaq b’dik il-fewga helwa ta’ filghaxija wara I-gurnata kollha shana.

Dan hu I-Ispirtu ta’ Alla! U ahna llum ukoll iltqajna hawn biex inkomplu nic¢celebraw is-
Sena tal-Fidi. Hija I-fidi taghna f’Alla, fl-Ispirtu s-Santu, li tgangalna u twassalna biex nifthu
1-qlugh tad-dghajsa taghna halli timtela b’dan ir-rih u tofroq il-mewg, anki jekk il-halel tal-
bahar ikunu hekk gholjin li nahsbu li sejrin jgharrquna.

Nirrikkmandalkom biex issejhu iktar 1-Ispirtu ta’ Alla, b’mod partikulari lilkom, gheziez
adolexxenti. Intom ghadkom zghar, u forsi ma tifthmux dak kollu li qed nghid illejla, imma I-



genituri, il-parrini, in-nanniet u z-zijiet taghkom jifhmuni. Imma intom sejrin tir¢ievu dan -
Ispirtu ta’ Alla illi bhar-rih, kif geghdin nghidu, jimliena bl-energija. Intom tafu li r-rih gie li
nuzawh biex niehdu l-energija tieghu.

Jien qged niftakar f’haga ohra, u naghtikom ezempju iehor. Intom ghadkom l-iskola, u
tistudjaw 1-Istorja! Gie li qrajtu xi haga fuq dik li tissejjah ir-Rivoluzzjoni Industrijali tas-
seklu tmintax? Rivoluzzjoni sehhet fid-dinja, b’mod partikulari fl-Ewropa, u giebet bidla fil-
mod kif il-bniedem jahdem, u mhux biss; fix-xjenza, fil-kultura, fl-istil tal-hajja. Aqraw ftit
fuq ir-Rivoluzzjoni Industrijali!

X’ghandha x’tagsam din mal-festa tal-lejla? Tafu x’kienet il-kawza 1li gabet din ir-
rivoluzzjoni fl-Ewropa u fid-dinja? In-nar u l-ilma! Ghax intebhu li bil-fwar tista’ tohloq 1-
energija. U allura mbaghad it-trasport, nghidu ahna, ha gabza ’1 quddiem... il-ferrovija, bil-
faham; id-dawl... Ghalina llum dawn kollha huma kisbiet li lanqas jghaddilna minn mohhna
kif gew! Dawn gew ghaliex il-bniedem skopra kemm ghandu valur in-nar.

Sinjal jew simbolu iehor li ahna nasso¢¢jawh mal-Ispirtu s-Santu hu n-nar. U allura n-nar
huwa wkoll rizorsa ohra ta’ energija li jekk nuzawha tajjeb iggib rivoluzzjoni. U dan
jiddipendi minnkom, minna lkoll: jekk inhallu dan in-nar ta’ Alla, bir-rih jonfoh fuqu halli
jkompli jagbad, biex lilna jimliena b’energija halli ngibu bidla ghall-ahjar fil-hajja taghna,
tal-familja, tas-socjeta taghna, tal-Knisja taghna.

Din l-energija ghandha kelma: hi l-imhabba li jitkellem fugha 1-Vangelu. L-Ispirtu ta’ Alla
hu I-Imhabba divina. Allura nhallu dan in-nar ta’ Alla jahragna bhala offerta tfuh lil Alla I-
Imbierek. Inhalluh jimliena bl-imhabba tieghu, biex din l-imhabba ggib il-bidla 1li kull
wiehed u wahda minna jixtieq fil-hajja tieghu u madwaru.

Ghalhekk illejla ged naghmlu festa: halli nhallu r-rih ta’ Alla jahdem fugna, ikebbes dan in-
nar divin illi, jekk ahna nhalluh jahdem fina, igib bidliet kbar ghall-ahjar.



